
A QUARTU DE SU 7 NADALE AL 10 GHENNÀRGIU 

APUNTAMENTU CUN SA GRANDU ARTE DE PIRANESI 

Oe a s'ex Cunventu de is Cappuccinos amus inauguradu s'espositzione  dedicada a unu maistru intzisore 

mannu de su 700 italianu, Giambattista Piranesi. Un'antologia de 25 òperas, sa prima borta in custa beste 

in Sardigna, chi s'iscriet in su filone de is eventos de rilievu artu isponsorizados dae s'amministratzione 

Nostra  e chi benit posta a disponimentu de is cuntzitadinos nostros ma dia nàrrere de totu is sardos cun  

intrada lìbera e de badas, finas a su 10 ghennàrgiu imbeniente, acanta s'ex Cunventu de is Cappuccinos. 

Un'eventu importante, chi arribbat a un'annu giustu de distàntzia dae sa grandu resessida de sa mustra 

subra de Francisco Goya, de cale Piranesi fiat istadu antitzipadore e chi sighit duncas s'àndala giai bene 

isperimentadu a traessu de sa pretziosa collaboratzione cun su museu MAGGMA e pro tràmite suo cun  

s'importante Galleria Ceribelli de Bèrgamu. Quartu tenet sa codìssia de fàghere Cultura cun sa C 

majùscula, dimustrende chi fintzas in sa dimensione de sa comunidade allargada metropolitana est 

possìbile bortare paradigmas consiolidatos, creare contaminatziones noas, s'abèrrere a s'esternu, 

crèschere e devènnere mannos. 


